
პროგრამის მოცულობა კრედიტებით  

ევროპისმცოდნეობის საბაკალავრო საგანმანათლებლო პროგრამა მოიცავს 240 ECTS კრედიტს, წელიწადში – 

60 ECTS კრედიტს, სემესტრში – 30 ECTS კრედიტს. შესაბამისად, საბაკალავრო პროგრამის სავარაუდო 

ხანგრძლივობა შეადგენს 4 წელს. სასწავლო წელი  აგებულია სემესტრული პრინციპით. ერთი სემესტრი 

მოიცავს 19 სასწავლო კვირას, შესაბამისად სასწავლო წელი დაგეგმილია 38 კვირაზე. 1 ECTS კრედიტი 

უდრის 25 კრ. საათს, რაც მოიცავს, როგორც სტუდენტის საკონტაქტო დატვირთვის დროს (ლექცია, 

სემინარი, პრაქტიკუმი და სხვა), ასევე მისი დამოუკიდებელი მუშაობის დროს (შუალედური და საბოლოო 

შეფასებისათვის, აგრეთვე საშინაო დავალების მომზადებისა და პრეზენტაციისათვის განკუთვნილ 

კრ.საათს).  

 

კავკასიის უნივერსიტეტი 
 

კავკასიის ჰუმანიტარულ და სოციალურ მეცნიერებათა  სკოლა 
 



 2 

ევროპისმცოდნეობის  საბაკალავრო საგანმანათლებლო პროგრამის ვადის ამოწურვის შემდეგ აკადემიური 

დავალიანების მქონე სტუდენტს უფლება აქვს საგანმანათლებლო პროგრამის დასრულების მიზნით სწავლა 

განაგრძოს დამატებითი სემესტრების (არა უმეტეს 4 სემესტრისა) განმავლობაში, სტუდენტის სტატუსის 

შენარჩუნებით.  

ევროპისმცოდნეობის საბაკალავრო საგანმანათლებლო პროგრამა მოიცავს 240 ECTS კრედიტს, აქედან 70 

ECTS კრედიტი ეთმობა ზოგადსაუნივერსიტეტო საგნებს, 90 ECTS კრედიტი ეთმობა  სპეციალობის 

სავალდებულო საგნებს,   80 ECTS კრედიტი ეთმობა  სპეციალობის არჩევით საგნებს 

სასწავლო გეგმით გათვალისწინებული 240 ECTS კრედიტის ფარგლებში, სტუდენტს აქვს შესაძლებლობა 

მაქსიმუმ 15 ECTS კრედიტი (არჩევითი სტატუსის მქონე საგნების ჩანაცვლების ხარჯზე), აითვისოს 

თავისუფალი კრედიტებით. 

 

მოცემულ პროგრამაზე ჩარიცხულ სტუდენტს საგანმანათლებლო პროგრამით გათვალისწინებული 240 ECTS 

კრედიტიდან 180 ECTS კრედიტის დაგროვების შემდეგ (მათ შორის 120 ECTS კრედიტი მაპროფილებელ 

დისციპლინებში) დასაშვებია მიენიჭოს ”შუალედური კვალიფიკაცია”    ევროპისმცოდნეობის 

სპეციალიზაციით.   

მოცემულ პროგრამაზე ჩარიცხულ სტუდენტს სწავლების მეოთხე წელს პროგრამა აძლევს საშუალებას  

გაიღმავოს ცოდნა  მისი ინტერესის შესაბამისად ევროპისმცოდნეობის  საბაკალავრო საგანმანათლებლო 

პროგრამის ფარგლებში და მიენიჭება ევროპისმცოდნეობის ბაკალავრის  კვალიფიკაცია. 

 

მოცემულ პროგრამაზე ჩარიცხულ სტუდენტს სწავლების მეოთხე წელს პროგრამა ასევე  აძლევს საშუალებას, 

რომ აირჩიოს და სწავლა განაგრძოს უნივერსიტეტში ჰუმანიტარულ და სოციალურ მეცნიერებათა  სკოლაში 

მოქმედ Minor დამატებით სპეციალობის ნებისმიერ პროგრამაზე, 60 კრედიტის ფარგლებში;   
 

 

პროგრამაზე დაშვების წინაპირობა  ევროპისმცოდნეობის საბაკალავრო საგანმანათლებლო 

პროგრამაზე სწავლის უფლება აქვს სრული ზოგადი 

განათლების მქონე პირს.  

 ბაკალავრიატის საგანმანათლებლო პროგრამაზე მიღების 

წინაპირობაა ერთიანი ეროვნული გამოცდები (ეროვნულ 

გამოცდებზე მოთხოვნილია უცხო ენის  – ინგლისური 

ენის ჩაბარება). 

 ერთიანი ეროვნული გამოცდების ჩატარებას 

უზრუნველყოფს საჯარო სამართლის იურიდიული პირი 

– გამოცდების ეროვნული ცენტრი. უმაღლეს 

საგანმანათლებლო დაწესებულებაში ჩარიცხვის ზოგადი 

წესიდან გამონაკლისი დაიშვება მხოლოდ კანონით 

დადგენილ შემთხვევაში. 

 სხვა უმაღლესი სასწავლებლიდან სტუდენტის კავკასიის 

ჰუმანიტარულ და სოციალურ მეცნიერებათა სკოლაში 

გადმოსვლის სურვილის შემთხვევაში, საკითხს 

შეისწავლის და საბოლოო გადაწყვეტილებას ღებულობს 

საბაკალავრო პროგრამების დირექტორი და სკოლის 

დეკანი, მათ მიერ შეთანხმებული შესაბამისობის 

საფუძველზე. სტუდენტის ჩარიცხვა ხორციელდება 

უნივერსიტეტის პრეზიდენტის ერთიანი ბრძანებით.  

 

 

 

 

 

პროგრამის მიზანი 

ჰუმანიტარულ და სოციალურ მეცნიერებათა სკოლის ევროპისმცოდნეობის 

საბაკალავრო პროგრამის მიზანია თანამედროვე მოთხოვნების შესაბამისი ცოდნის 

და პროფესიული უნარების მქონე სპეციალისტების მომზადება 

ევროპისმცოდნეობაში. 

პროგრამის სწავლის ევროპისმცოდნეობის საბაკალავრო საგანმანათლებლო პროგრამის დასრულების 

შედეგი 

 

 

შემდეგ კურსდამთავრებული შეიძენს ზოგად და დარგობრივ კომპეტენციებს. 

ცოდნა და გაცნობიერება - აქვს სფეროს ფართო ცოდნა, რომელიც მოიცავს 

თეორიებისა და პრინციპების კრიტიკულ გააზრებას, სფეროს კომპლექსური 

საკითხების გაცნობიერებას.  
 იცნობს თანამედროვე ევროპის პოლიტიკური, სოციალური, 

სამართლებრივ ეკონომიკურ და კულტურულ ტენდენციებს, ცალკეული 

რეგიონების განვითარების   თავისებურებებს და მათთან დაკავშირებულ 

განსხვავებულ კონცეფციებს. 

 ევროპისმცოდნეობის ძირითადი საკითხები შესწავლილია ისტორიულ 

და მსოფლიოში მიმდინარე პროცესებთან ინტეგრირებულად.  

 გააზრებული აქვს კულტურათაშორისო კომუნიკაციის მნიშვნელობა. 

ცოდნის პრაქტიკაში გამოყენების უნარი - შეუძლია სფეროსათვის 

დამახასიათებელი და ასევე ზოგიერთი გამორჩეული მეთოდის გამოყენება 

პრობლემის გადასაჭრელად, კვლევითი ან პრაქტიკული ხასიათის პროექტის 

განხორციელება წინასწარ განსაზღვრული მითითებების შესაბამისად.  

 

 პროექტებში ჩართვის უნარი 

 ექსპერტთან და ხელმძღვანელთან კონსულტაციის უნარი 

 პრობლემის გადაწყვეტისა და  ახალი გადაწყვეტილებების მოძიების უნარი 

 

დასკვნის უნარი – შეუძლია სფეროსათვის დამახასიათებელი მონაცემების 

შეგროვება და განმარტება, ასევე განყენებული მონაცემებისა და/ან სიტუაციების 

ანალიზი სტანდარტული და ზოგიერთი გამორჩეული მეთოდის გამოყენებით, 

დასაბუთებული დასკვნის ჩამოყალიბება.   

 საკვლევ საკითხზე სავადასხვა ტიპისა და სხავადასხვაენოვანი   მასალის 

მიზნობრივად  მოძიების, კლასიფიკაციისა და  შესწავლის უნარი 

 საკვლევ საკითხზე სწორი დასკვნების გამოტანის საშუალება. 

 მტკიცებულებებზე დაფუძნებული გადაწყვეტილების მიღება; 

კომუნიკაციის უნარი – იდეების, არსებული პრობლემებისა და გადაჭრის გზების 

შესახებ დეტალური წერილობითი ანგარიშის მომზადება და ინფორმაციის 

სპეციალისტებისა და არასპეციალისტებისათვის ზეპირად გადაცემა ქართულ და 

უცხოურ ენებზე, თანამედროვე საინფორმაციო საკომუნიკაციო ტექნოლოგიების 

შემოქმედებითად გამოყენება.  
 საკუთარი დასკვნების, არგუმენტაციისა წარდგენა აკადემიურ თუ პროფესი-

ულ საზოგადოებასთან როგორც წერითი სახით და ასევე ზეპირი პრეზენ-

ტაციის საშუალებით; 

 ჯგუფებთან და ინდივიდებთან ეფექტური კომუნიკაციისათვის თანამედრო-

ვე საინფორმაციო და საკომუნიკაციო ტექნოლოგიების გამოყენება და 

სოციალური ქსელების მეშვეობით ინფორმაციის ეფექტური გავრცელება; 

 შეხვედრებში, დისკუსიებსა და დებატებში ეფექტური მონაწილეობა; 

სწავლის უნარი – შეუძლია საკუთარი სწავლის პროცესის თანმიმდევრულად და 

მრავალმხრივად შეფასება, შემდგომი სწავლის საჭიროების დადგენა.   

 საკუთარ საქმიანობაზე რეფლექსია და საჭირო მასალების დამუშავება და  

ანალიზი;  

 დროისა და სასწავლო რესურსების ეფექტური მართვა; 

 საჭირო ჩანაწერებისა და ჩანიშვნების ორგანიზება და მათი ეფექტურად 

გამოყენება. 

 საკუთარი სწავლის პროცესის წარმართვა და დაგეგმვა;  

ღირებულებები – შეუძლია ღირებულებების ფორმირების პროცესში მონაწილეობა 

და მათ დასამკვიდრებლად სწრაფვა. 

 სხვადასხვა ქვეყნების კულტურული მრავალფეროვნებისა და ტრადიციების 

პატივისცემის   უნარი; 

 ეთიკის დაცვის ვალდებულების შეგნება 

 პატივს სცემს სხვათა აზრსა და შეხედულებებს, უპირატესობას ანიჭებს 

გუნდურ მუშაობას. 

 სხვადასხვა ნაციონალური და კულტურული ფასეულობებისადმი 

ტოლერანტობა. 

 

დასაქმების 

სფეროები  

ევროპისმცოდნე სპეციალისტების პროფესიული უნარების გამოყენების სპექტრი 

ფართოა. მოცემული კვალიფიკაცია ითვალისწინებს მუშაობას ისეთ 

ორგანიზაციებში, რომელთაც აქვთ კონტაქტები უცხოელ პარტნიორებთან. 

კურსდამთავრებულს შეუძლია შეასრულოს მთარგმნელის, კონსულტანტის, 

რეფერენტის, დიპლომატის, მეცნიერ-თანამშრომლის, ასევე ექსპერტის ფუნქცია 

სახელმწიფო ორგანოებში, სახელმწიფო და არასამთავრობო ორგანიზაციებში, 

წარმომადგენლობებსა და კულტურულ ცენტრებში საზღვარგარეთ, 

საზღვარგარეთისა და ადგილობრივ კომერციულ ფირმებში, საერთაშორისო 

ორგანიზაციებში, სამეცნიერო და საგანმანათლებლო დაწესებულებებში. 

 

სტუდენტის ცოდნის შეფასების   

სისტემა 

 

ევროპისმცოდნეობის საბაკალავრო საგანმანათლებლო პროგრამით შემოთავაზებული სასწავლო კურსების 

დაუფლება სწავლების პროცესში სტუდენტთა აქტიურ მონაწილეობას ითვალისწინებს და შეძენილი ცოდნის 

უწყვეტი შეფასების პრინციპს ეფუძნება.  

 

განვლილი სასწავლო კურსის პროგრამით გათვალისწინებული საკითხების ათვისება შეფასებული იქნება 

100 ქულიანი სისტემით, რომელიც სასწავლო პროცესში ჩართული კომპონენტების წილისგან შედგება. 

 

სტუდენტის სემესტრის განმავლობაში გაწეული შრომის შეფასება გარკვეული შეფარდებით ითვალისწინებს: 

 მიმდინარე შეფასებებს; 

 დამოუკიდებელი მუშაობის შეფასებას; 

 შუასემესტრულ შეფასებას; 

 საბოლოო გამოცდის შეფასებას. 

 

სტუდენტების ცოდნის შეფასებისათვის გამოიყენება როგორც ზეპირი, ასევე წერითი (ტესტი, ღია კითხვები, 

ესსე და ა.შ) გამოკითხვა.  აუცილებელი მოთხოვნაა საშინაო დავალების მომზადება და მისი პრეზენტაცია. 

შეფასების კომპონენტები და მათი ხვედრითი წილი ასახული იქნება კონკრეტული სასწავლო კურსის 

სილაბუსში და ეცნობება სტუდენტს სასწავლო სემესტრის დასაწყისში. 
 

შეფასების სისტემაში ქულები გადანაწილდება შემდეგი სქემის მიხედვით: 
 
(A)        ფრიადი  -  მაქსიმალური შეფასების  91%-100% 

(B)         ძალიან კარგი -  მაქსიმალური შეფასების 81% – 90%. 

(C)        კარგი - მაქსიმალური შეფასების 71% – 80 %.  

(D)        დამაკმაყოფილებელი  - მაქსიმალური შეფასების 61% – 70%.         

(E)         საკმარისი - მაქსიმალური შეფასების 51% – 60%.   

 

თუ სტუდენტმა ვერ დააგროვა დადებითი შეფასებისთვის საკმარისი ქულათა ჯამი, მაგრამ მის მიერ 

მოპოვებული ქულები შეადგენს ან აღემატება მაქსიმალური შეფასების 41%-ს, მას ეძლევა 

დამოუკიდებელი მუშაობით დამატებით გამოცდაზე ერთხელ გასვლის უფლება.  

               მაქსიმალური    შეფასების  40%  და  ნაკლები შეფასების მიღება ნიშნავს, რომ სტუდენტის მიერ ჩატარებული 

სამუშაო არ არის საკმარისი და მას საგანი ახლიდან აქვს შესასწავლი. 

სწავლებისა და სწავლის  

მეთოდები 

 

სწავლის პროცესში კონკრეტული სასწავლო კურსის სპეციფიკიდან გამომდინარე გამოიყენება სწავლების 

ისეთი მეთოდები, როგორებიცაა ვერბალური, ანუ ზეპირსიტყვიერი მეთოდი,  წიგნზე მუშაობის მეთოდი, 

წერითი მუშაობის მეთოდი, დემონსტრირების მეთოდი, დისკუსია/დებატების მეთოდი, ჯგუფური 

(collaborative) მუშაობის მეთოდი, შემთხვევის ანალიზის (Case study)  მეთოდი, როლური და სიტუაციური 

თამაშების მეთოდი, ახსნა–განმარტებითი მეთოდი, ქმედებაზე ორიენტირებული სწავლების მეთოდი, 

აგრეთვე პრაქტიკული მეთოდები და სხვა.  სწავლება-სწავლის პროცესში მეთოდები ერთმანეთს ავსებენ და 

ერთმანეთში გადადიან. კონკრეტული სასწავლო კურსის სწავლება-სწავლის მეთოდები ასახული იქნება 

შესაბამისი სასწავლო კურსის სილაბუსში. 

 

 



 

პროგრამის სასწავლო კურსები 
 

სასწავლო კურსის დასახელება სასწავლო კურსის აღწერა სავალდებულო/

არჩევითი 

ECTS 

კრედიტი 

სწავლების 

სემესტრი 

აკადემიური წერა 

კურსი მოიცავს აკადემიური წერის ძირითად ელემენტებს და პრინციპებს 

თანამედროვე მეთოდებისა და სტანადრტების გათვალისწინებით. კურსის 

მსვლელობისას სტუდენტები გაიცნობენ აკადემიური წერის არსსა და 

საჭიროებას; ისწავლიან თუ რა ტიპის აკადემიური ნაშრომები არსებობს, რა 

სტრუქტურული ელემენტებისგან უნდა შედგებოდეს ისინი, რა ფორმატით 

უნდა იყოს წარმოდგენილი და, ზოგადად,  რა სტანდარტებს უნდა 

აკმაყოფილებდეს. რამდენადაც კურსი საბაკალოვრო პროგრამის ნაწილია და ამ 

საფეხურზე სტუდენტები არ წერენ დიდი მოცულობის აკადემიურ ნაშრომს 

(მაგ.: დისერტაცია, სამეცნიერო სტატია და ა.შ.), ძირითადი ყურადღება 

დაეთმობა ესეს (არგუმენტირებული) წერას. ამასთანავე ყურადღება 

გამახვილდება ქართული ენის მართლწერის საკითხებზეც და ასევე 

პრობლემურ გრამატიკულ თუ სტილისტურ ასპექტებზეც.  ყურადღება 

გამახვილდება აკადემიური სტილის დაცვის საკითხებზე, წყაროების 

მითითების სათანადო წესებსა და ა.შ.  

სავალდებულო 5 I 

საინფორმაციო 

ტექნოლოგიები 

კურსი უზრუნველყოფს საინფორმაციო და საკომუნიკაციო ტექნოლოგიების 

საფუძვლების შესწავლას, ორიენტირებულია პრაქტიკულ შედეგზე და მოიცავს 

შემდეგ თემებს:   

 ინფორმაცია, ინფორმაციის საზომი ერთეულები 

 კომპიუტერის არქიტექტურა  

 ოპერაციული სისტემა 

 ინტერნეტ-ტექნოლოგიები, საოფისე პროგრამები 

სავალდებულო 5 I 

საქართველოს ისტორია 

საქართველოს ისტორიის სასწავლო კურსი მოიცავს ჩვენი სამშობლოს 

ისტორიას უძველესი დროიდან დღევანდელ დღემდე. იგი წარმოადგენს 

ლექციების ადაპტირებულ  კურსს, სადაც განხილულია როგორც ზოგადი 

საკითხები - ქვეყნის გეოგრაფიული მდებარეობა, ბუნებრივი გარემო, 

მოსახლეობა, ისტორიულ-გეოგრაფიული მიმოხილვა, ქართველების 

ეთნოგენეზი და ქართული ენის ადგილი მსოფლიოს ხალხთა ენებს შორის, 

ასევე ძირითადი საკითხები -  ქართველი ხალხის (ზოგჯერ, მისი მეზობელი, ან 

მის წარსულთან დაკავშირებული სხვა ხალხების) პოლიტიკური, სოციალურ-

ეკონომიკური და კულტურული წარსულის ძირითადი, უმთავრესი ფაქტები. 

სავალდებულო 5 I 

ზოგადი ინგლისური B1.0 

მოცემული სალექციო კურსი წარმოადგენს უცხო ენის პრაქტიკული კურსს. ეს 

სემესტრი, ერთის მხრივ, ემსახურება გასული ეტაპების გავლის პერიოდში 

ჩამოყალიბებული პრაქტიკული თუ თეორიული უნარ–ჩვევების გამყარება–

გაღრმავებას, მეორე მხრივ კი ქმნის საფუძველს რიგი კომპეტენციების 

შესაძენად, რომლებიც მომავალი პროფესიული აქტივობისათვის საჭირო 

სპეციფიურ მოთხოვნებზე იქნება ორიენტირებული. მოცემული სალექციო 

კურსისა და მეორე სემესტრის სალექციო კურსის წარმატებული გავლის 

შემთხვევაში კურსდამთავრებულს ექნება სათანადო ენობრივი კომპეტენცია 

იმისათვის რომ აიღოს ბ1 დონის დამადასტურებელი სერთიფიკატი.  

სავალდებულო 5 I 

ფილოსოფია 

ფილოსოფიის კურსი ითვალისწინებს ძველი და თანამედროვე ფილოსოფიური 

კონცეფციების გაცნობას.  კურსში განხილულია  ისეთი საკითხები, როგორიცაა: 

ფილოსოფიის და კონკრეტული მეცნიერებების, ფილოსოფიის და 

მსოფლმხედველობის სხვა ტიპების (რელიგიის, მითოლოგიის და სხვ.) 

ურთიერთმიმართების  საკითხი. ასევე განხილულია მსოფლმხედველობის 

დოგმატური და არადოგმატური ტიპები. განსხვავებული ფილოსოფიური 

კონცეფციების გაცნობის პროცესში სტუდენტს უყალიბდება  სხვადასხვა 

პოზიციების ანალიზის უნარი, რაც თავის მხრივ, მისცემს მას საშუალებას 

არასტანდარტულ გარემოში გამოავლინოს ტოლერანტული 

მსოფლმხედველობა. კურსის გავლის შემდგომ სტუდენტს შეუძლია 

თანამედროვე ფილოსოფიურ პრობლემებთან დაკავშირებული 

მრავალრიცხოვანი კონცეფციების სინთეზირება და შეფასება, თანმიმდევრული 

ფილოსოფიური არგუმენტაციისა და ანალიზის ჩამოყალიბება. 

სავალდებულო 5 I 

პოლიტიკური მეცნიერების 

შესავალი 

სასწავლო კურსი ითვალისწინებს ინფორმაციის მიწოდებას თანამედროვე 

პოლიტიკისა და პოლიტოლოგიის პრობლემების შესახებ. კურსი მიმოიხილავს 

ისეთ საკითხებს, როგორიცაა: პოლიტიკისა და პოლიტიკური ტექნოლოგიების 

რაობა, სისტემები და რეჟიმები, პოლიტიკური იდეოლოგიები, სახელმწიფო და 

სახელმწიფოს მართვის მექანიზმები, პოლიტიკური კულტურა, პოლიტიკური 

პარტიები, პოლიტიკური მონაწილეობა და არჩევნები. კურსი ასევე 

ითვალისწინებს ცოდნის მიცემას  საერთაშორისო პოლიტიკური სისტემის 

წესრიგისა და გლობალიზაციის დინამიკის შესახებ. 

სავალდებულო 5 I 

ზოგადი ინგლისური B2.0 

მოცემული სალექციო კურსი წარმოადგენს უცხო ენის პრაქტიკული კურსის 

მეშვიდე ეტაპს. იგი აქცენტირებულია, ერთის მხრივ რეცეპტიული (კითხვა, 

მოსმენა) უნარ ჩვევის დახვეწაზე და მეორე მხრივ, ლექსიკური მარაგის 

გაფართოებაზე, რაც კურსდამთავრებულს საშუალებას მისცემს გაიგოს და 

დამოუკიდებლად შეიმუშავოს კომპლექსური ტექსტები. კურსის ფარგლებში 

სტუდენტი ხვეწს სამეტყველო უნარ–ჩვევებს. მოცემული კურსი ქმნის 

სავალდებულო 5 I/III 

წინაპირობას B2 დონის (შეფასების ზოგადევროპული ერთიანი ჩარჩო) 

შესაბამისი სასერტიფიკატო გამოცდის ჩასაბარებლად აუცილებელი ენობრივი 

კომპეტენციის შესაძენად.  

შესავალი კვლევის 

მეთოდებში 

კურსი მიზნად ისახავს გააცნოს სტუდენტებს მეცნიერული კვლევის მიზანი და 

დანიშნულება. კურსის ფარგლებში სტუდენტები შეისწავლიან მონაცემებისა 

და ინფორმაციის გასაანალიზებლად საჭირო უნარებს და კომპეტენციებს. 

კონკრეტული მეთოდების შესწავლის შემდეგ შეეცდებიან მათ გამოყენებას 

მცირემასშტაბიანი კვლევის დაგეგმვისა და განხორციელების დროს. კურსი 

ორიენტირებულია ჰუმანიტარულ მეცნიერებებში კვლევის კონკრეტული 

მეთოდების შერჩევის, დაგეგმვის და გამოყენების უნარების გამომუშავებაზე, 

ასევე აუცილებელი საბაზისო კვლევითი კომპეტენციის შექმნაზე. კურსის 

ფარგლებში სტუდენტები შეისწავლიან რაოდენობრივ და თვისებრივ კვლევის 

მეთოდებს და მათი გამოყენების დანიშნულებას. გაეცნობიან სტატისტიკურ 

პარამეტრებს, მათი დამუშავებისა და ინტერპრეტირების საბაზისო უნარებს. 

ასევე შეისწავლიან კვლევის ანგარიშის წერის წესებს. კურსის გავლის შედეგად 

სტუდენტები შეძლებენ უკეთ გაიგონ და შეაფასონ სხვების მიერ ჩატარებული 

კვლევები, დაგეგმონ და განახორციელონ მცირემასშტაბიანი კვლევები 

დამოუკიდებელად.   

სავალდებულო 5 II 

ზოგადი ინგლისური B1 

სალექციო კურსში განსაკუთრებული აქცენტი კეთდება აზრის წერილობითი 

ფორმით ჩამოყალიბების უნარის გამომუშავებასა და თემატურად რთული, 

მოცულობითი მასალის კითხვის უნარ–ჩვევების შექმნაზე, ასევე  აზრის 

ზეპირი ფორმით გადმოცემის უნარის დახვეწა–გაძლიერებასა და სხვათა 

გაბმული მეტყველების გაგებაზე. განსაკუთრებით მნიშვნელოვანია 

ლექსიკური მარაგის გამდიდრება; იწყება  მუშაობა დერივატივებისა და 

კომპოზიტების წარმოებასა და გამოყენებაზე, ასევე  ფრაზეოლოგიზმების 

საბაზისო მარაგის შექმნაზე. ლექსიკური მარაგი დაახლოებით 2000 სიტყვაა.  

სავალდებულო 5 II 

კულტურა და 

ცივილიზაციები 

სასწავლო კურსი ,,კულტურა და ცივილიზაციები’’ ანალიტიკური და 

კრიტიკული სწავლების ელემენტების საშუალებით სტუდენტებს  შეასწავლის 

კაცობრიობის არსებობის მანძილზე მისი საქმიანობის ძირითად სოციალურ, 

პოლიტიკურ, ეკონომიკურ და კულტურულ ასპექტებს. ეს კურსი დიდ 

დატვირთვას იძენს თანამედროვე ეტაპზე, როცა სულ უფრო თვალსაჩინო 

ხდება მსოფლიოში მიმდინარე პროცესების გლობალური ურთიერთკავშირი, 

განსაკუთრებულად აქტუალურია მსოფლიო ცივილიზაციის ისტორიის 

გააზრება და მასში ცალკეული ქვეყნების თუ ხალხების ადგილის განსაზღვრა, 

ცივილიზაციური მოდელების შექმნა. კაცობრიობის არსებობის მანძილზე 

ადამიანის მიერ შექმნილი სულიერი და ნივთიერი ღირებულებების 

სავალდებულო 5 II 

ერთობლიობა წარმოადგენს  ჩვენი შესწავლის საგანს. 

ეთნოფსიქოლოგია 

ეთნოფსიქოლოგია ინტერდისციპლინური დარგია, რომელიც წარმოიქმნა სო-

ციალური ფსიქოლოგიის, კულტუროლოგიის, ფილოსოფიის, სოციოლოგიისა 

და ეთნოგრაფიის მიჯნაზე. კურსის ფარგლებში სტუდენტი გაეცნობა ამ 

სფეროში დაგროვილ ცოდნას – კროს-კულტურული ფსიქოლოგიის ისტორიას, 

კროს-კულტურულ მიდგომას, გაერკვევა ეთნოფსიქოლოგიის არსში, 

გააცნობიერებს ადამიანის ფსიქიკისა და ქცევის კულტურულ 

განპირობებულობას, რაც, თავის მხრივ, დაეხმარება მას 

ზოგადფსიქოლოგიური ცოდნის ჩამოყალიბებაში.  

სავალდებულო 5 II 

მსოფლიო ხელოვნების 

ისტორია 

ხელოვნება ადამიანთა კომუნიკაციის უძველესი და ერთ-ერთი ყველაზე უფრო 

ეფექტური საშუალებაა. ადამიანთა შემოქმედების ეს თავისებური დარგი 

ჰუმანიტარული და სხვა დარგთა შესწავლის მნიშვნელოვანი ვიზუალური 

პირველწყაროა. ლექციათა კურსი გულისხმობს სხვადასხვა ისტორიული 

ეპოქისა და ქვეყნის ხელოვნების ძირითადი ეტაპების, მათთვის 

დამახასიათებელი მხატვრულ-ესთეტიკური პრინციპების გაცნობას. 

სტუდენტები გაეცნობიან ცალკეული ქვეყნისა თუ შემოქმედის წვლილს 

მხატვრული კულტურის განვითარებაში. სალექციო კურსის შესწავლის საგანია 

აგრეთვე იმგვარი კატეგორიები, როგორიცაა ხელოვნების ნაწარმოებთა 

მხატვრული სტილი და შინაარსი, იკონოგრაფია; განსაკუთრებული 

ყურადღება დაეთმობა სხვადასხვა ისტორიულ პერიოდში ხელოვნების  

ურთიერთმიმართებას თანადროული საზოგადოების კულტურულ-სოციალურ 

მოვლენებთან თუ რელიგიურ-ფილოსოფიურ სწავლებასთან. 

სავალდებულო 5 II 

რეგიონმცოდნეობის შესავალი 

სასწავლო კურსით „რეგიონმცოდნეობის შესავალი“ გათვალისწინებულია  

რეგიონმცოდნეობის, როგორც დისციპლინათშორისი მეცნიერების 

კონცეპტუალური და გამოყენებითი ასპექტების გაცნობა-შესწავლა; არჩეული 

სპეციალობის შესახებ   სრულყოფილ წარმოდგენის შექმნა;   

რეგიონმცოდნეობის, როგორც მეცნიერების დმოუკიდებელი სფეროს 

განვითარების ისტორიისა და თანამედროვე მდგომარეობის წარმოჩენა 

ცალკეული ტერიტორიალური წარმონაქმნების  - რეგიონების სოციალურ-

ეკონომიკური, პოლიტიკური და კულტურული განვითარების სპეციფიკის 

შესასწავლად; რეგიონმცოდნეობის განვითარებისათვის საჭირო კონცეფციების  

განხილვა;  ზოგადი წარმოდგენის ჩამოყალიბება მსოფლიოს რეგიონებზე, მათ 

განვითარებასა და პერსპექტივებზე; ცოდნის შეძენა ევროპის როგორც ერთიანი 

რეგიონის და მისი ნაწილების თანამედროვე გამოწვევებისა და პრობლემების 

თაობაზე. 

სავალდებულო 5 II 



 

 10 

ზოგადი ინგლისური B2 

მოცემული სალექციო კურსი წარმოადგენს უცხო ენის პრაქტიკულ კურსს. 

კურსი ორიენტირებულია ყველა იმ ენობრივი უნარ–ჩვევის დახვეწა–

გაღრმავებაზე, რომელიც კურსდამთავრებულს ინგლისურენოვან 

გარემოში/ინგლისური ენის მატარებლებთან სპონტანური და შუფერხებელი 

კომუნიკაციის/დისკუსიის საშუალებას მისცემს. მოცემული კურსის გავლის 

შემდეგ კურსდამთავრებულს ექნება ენობრივ–კომუნიკაციური კომპეტენცია, 

რათა გაიგოს და გარკვეული მომზადების შედეგ – ჩაერთოს მის დარგობრივ 

სფეროში მიმდინარე დისკუსიაში. მოცემული კურსის წარმატებულად გავლის 

შემთხვევაში კურსდამთავრებულს ექნება აუცილებელი ენობრივი ცოდნა B2 

დონის (შეფასების ზოგადევროპული ერთიანი ჩარჩო)  სასერტიფიკატო 

გამოცდის ჩასაბარებლად. 

სავალდებულო 5 II/IV 

ზოგადი ინგლისური C 1.0 

ინგლისური ენის მოცემული სალექციო კურსი წარმოადგენს უცხო ენის 

პრაქტიკულ კურსს. მოცემული სალექციო კურსი წინა სალექციო კურსის 

ლოგიკურ გაგრძელებას წარმოადგენს და ორი შემდგომი სემესტრის 

წარმატებულად გავლის შედეგად, კურსდამთავრებულს ექნება სათანადო 

ენობრივი კომპეტენცია, იმისთვის რომ აიღოს C 1 დონის (შეფასების 

ზოგადევროპული ერთიანი ჩარჩო) დამადასტურებელი სერტიფიკატი. 

სავალდებულო 5 III 

მეორე უცხო ენა, I ნაწ (A1.0 

ფრანგული/გერმანული/ესპან

ური)  

კურსის მიზანია განუვითაროს სტუდენტს წერის, კითხვის, მოსმენის და 

საუბრის ჩვევები. ძირითადი ლექსიკური ერთეულების შესწავლა ხდება 

ყოფით და ინფორმაციული ხასიათის ტექსტებზე დაყრდნობით, დიდი 

ყურადღება ეთმობა ლექსიკის ათვისებას და მის გამოყენებას დიალოგურ 

მეტყველებაში. განსაკუთრებით აქტუალურია ფრაზების შედგენა შესწავლილი 

გრამატიკული და ლექსიკური კონსტრუქციებით და მათი პრაქტიკულად 

გამოყენება, საუბარი ელემენტარულ ყოფით თემებზე. 

სავალდებულო 5 III 

ეკონომიკის საფუძვლები 

სასწავლო კურსი მოიცავს ეკონომიკის ზოგადი პრნციპების გაცნობას, 

ეკონომიკის ძირითადი ტერმინებისა და  ძირითადი პრინციპების შესწავლას. 

მიკრო და მაკროეკონომიკის ძირეული მიმართულებების  ისეთი თემების 

განხილვას, როგორიცაა: მოთხოვნა-მიწოდების საბაზრო ძალები, 

ელასტიურობა და სამთავრობო პოლიტიკა, მომხმარებლები, მწარმოებლები, 

ბაზრის ეფექტიანობა, დაბეგვრის დანახარჯები, საგადასახადო სისტემა, 

საერთაშორისო ვაჭრობა, წარმოების დანახარჯები, ფირმები კონკურენტულ 

ბაზარზე, ბაზრის სახეები, ეროვნული შემოსავლისა და ცხოვრების 

ღირებულბის გამოთვლა, წარმოება და ეკონომიკის ზრდა, უმუშევრობა, 

დანაზოგები, ინვესტიციები და ფინანსური სისტემა, ფული, ინფლაცია, 

მონეტარული სისტემა, ღია ეკონომიკის მაკროეკონომიკა, ერთობლივი 

მოთხოვნა და ერთობლივი მიწოდება, მაკროეკონომიკური პოლიტიკა. 

სავალდებულო 5 III 

მსოფლიოს სოციალურ–

პოლიტიკური და 

ეკონომიკური გეოგრაფია 

კურსი განმარტავს M“მსოფლიოს სოციალურ-პოლიტიკური და ეკონომიკური 

გეოგრაფიის“, როგორც მეცნიერული დისციპლინის მნიშვნელობას, 

აქტუალობას, მიზანსა და ამოცანებს, მეთოდურ აპარატსა და შიდა 

სტრუქტურას, კავშირს სხვა მეცნიერულ დისციპლინებთან.  

კურსის მიზანია სტუდენტებს გააცნოს მსოფლიოს სოციალურ-პოლიტიკური 

და ეკონომიკური გეოგრაფიის სტრუქტურა, ძირითადი კონცეფციები და 

ცნებები.  

სავალდებულო 5 III 

შესასწავლი რეგიონის – 

ევროპის ახალი და უახლესი 

ისტორია 

სასწავლო კურსი მოიცავს ევრპის კონტინენტისა და მისი ძირითადი ქვეყნების 

ისტორიას ახალ და უახლეს პერიოდში, XV საუკუნის მიწურულიდან დღემდე. 

კურსის ითვალისწინებს XV-XXI საუკუნეების იმ ისტორიული მოვლენების 

შესწავლას, რომლებმაც განაპირობეს მსოფლიო ისტორიული პროცესების 

განვითარების შემდგომი ტენდენციების ჩამოყალიბება და გავლენა მოახდინეს 

ევროპის პოლიტიკურ, ეკონომიკურ და კულტურულ ვითარებაზე. ცალკეულ 

ქვეყნებში მიმდინარე კონკრეტული მოვლენების თუ პროცესების გარდა, 

კურსი სტუდენტს აცნობს იმ ცვლილებებს, რომელმაც ევროპის უახლესი 

ისტორიის პერიოდი გამოარჩია მოვლენათა მრავალფეროვნებით, 

საზოგადოებაში მიმდინარე პროცესებისა და გარდაქმნების მასშტაბურობით 

და ინტენსიურობით. 

სავალდებულო 5 III 

შესასწავლი რეგიონის – 

ევროპის ეთნოლოგია 

კურსი სტუდენტებს გააცნობს ევროპის რეგიონის ეთნოლოგიის, ევროპელი 

ხალხის წარმომავლობისა და ეთნიკური ისტორიის ძირითადი ასპექტებს, მათი 

ყოფისა და კულტურის სპეციფიკური თავისებურებების ფორმირების პროცესს. 

სრულყოფილ წარმოდგენას შეუქმნას ევროპის ტერიტორიაზე განვითარებული 

ეთნიკური პროცესების, კულტურულ-ისტორიული ურთიერთქმედების, 

კულტურისა და ყოფის თავისებურებების, რწმენისა და ტრადიციების შესახებ, 

რომელიც ევროპელ ხალხებს განასხვავებს სხვა ხალხებისაგან. სტუდენტებს 

ეძლევათ ეთნოლოგიურ სფეროში არა მარტო თეორიული ცოდნის 

გამოვლენის, არამედ ევროპის ხალხების ეთნიკური ისტორიის მაგალითების 

გაანალიზების შესაძლებლობა. 

სავალდებულო 5 III 

ზოგადი ინგლისური C 1 

კურსის ფარგლებში სტუდენტი შეისწავლის ზოგადსაკაცობრიო მნიშვნელობის 

აღმოჩენებს; მედიასა და ჟურნალისტიკას; კანონსა და საზოგადოებას;  

ხელოვნებასა და გართობის საშუალებებს; ბიზნესსა და ეკონომიკას; 

მეცნიერებას და ეკოლოგიას.  

განხილულ იქნება თემატიკასთან დაკავშირებული ლექსიკური ერთეულები, 

ფრაზული ზმნები და იდიომატური გამოთქმები.  

სტუდენტებს შეეძლებათ ესეების, იმეილების და მცირე ზომის ნარკვევების 

წერა. 

სავალდებულო 5 IV 

მეორე უცხო ენა, II ნაწ (A1 

ფრანგული/გერმანული/ესპან

ური) 

კურსის მიზანია განუვითაროს სტუდენტს წერის, კითხვის, მოსმენის და 

საუბრის ჩვევები. ძირითადი ლექსიკური ერთეულების შესწავლა ხდება 

ყოფით და ინფორმაციული ხასიათის ტექსტებზე დაყრდნობით, დიდი 

ყურადღება ეთმობა ლექსიკის ათვისებას და მის გამოყენებას დიალოგურ 

მეტყველებაში. განსაკუთრებით აქტუალურია ფრაზების შედგენა შესწავლილი 

გრამატიკული და ლექსიკური კონსტრუქციებით და მათი პრაქტიკულად 

გამოყენება, საუბარი ელემენტარულ ყოფით თემებზე. 

სავალდებულო 5 IV 

საზღვარგარეთის ქვეყნების 

კონსტიტუციური სამართალი 

კურსი ითვალისწინებს სტუდენტებისათვის კონსტიტუციური სამართლის, 

როგორც თეორიული დისციპლინის პრაქტიკულ ჭრილში წარმოდგენას, 

შეძენილი თეორიული ცოდნის პრაქტიკული ფასეულობის დანახვას. კურსი 

ორიენტირებულია  სტუდენტებს აუხსნას თუ რა უპირატესობა გააჩნია 

კონსტიტუციის უზენაესობისა და კონსტიტუციური სახელმწიფოს პრინციპის 

რეალიზაციას, ქვეყანაში პარლამენტარიზმისა და კონსტიტუციური 

ტრადიციების დამკვიდრებას; კონსტიტუციონალიზმის, როგორც ფასეულობის 

უშუალო კავშირს რესპუბლიკური მმართველობის, კონსტიტუციური 

წყობილებისა და დემოკრატიის საფუძვლებთან. კურსი მიზნად ისახავს 

სტუდენტებს გააცნოს პოსტსაბჭოთა ქვეყნების უარყოფითი გამოცდილების 

ფონზე  კონსტიტუციონალიზმის ტრადიციების დამკვიდრების  სირთულე, ამ 

გზაზე გასავლელი ძირითადი ეტაპები, საზოგადოების სამართალცნობიერების 

პრობლემა და საზოგადოების სამართლებრივი კულტურის ამაღლება, როგორც 

კონსტიტუციონალიზმის პრინციპის რეალიზაციის უშუალო პირობები.     

სავალდებულო 5 IV 

საერთაშორისო 

ურთიერთობების შესავალი 

კურსი ითვალისწინებს იმ მნიშვნელოვანი პოლიტიკური მოვლენების 

განხილვას, რომლებმაც საფუძველი ჩაუყარა თანამედროვე საერთაშორისო 

ურთიერთობებს: საერთაშორისო ურთიერთობები ნაპოლეონების ომების 

დროს და ვენის კონგრესი, როგორც პირველი თანამედროვე საერთაშორისო 

დიპლომატიური კონფერენცია; საერთაშორისო ურთიერთობები პირველი 

მსოფლიო ომის დროს და პარიზის კონგრესი, როგორც ახალი მსოფლიო 

წესრიგის ჩამოყალიბების წინაპირობა; საერთაშორისო ურთიერთობები მეორე 

მსოფლიო ომის პერიოდში და მოკავშირეების კონფერენციები; საერთაშორისო 

ურთიერთობები 1970–იან წლებში და ჰელსინკის კონფერენცია. ამ 

ისტორიულად საეტაპო მოვლენების მაგალითზე ნაჩვენები იქნება, როგორ 

ვითარდებოდა საერთაშორისო ურთიერთობების ისტორია და ყალიბდებოდა 

დიპლომატის პროფესია. კურსი ასევე ითვალისწინებს მსოფლიოში მიმდინარე 

პოლიტიკური პროცესების ჭრილში ქართული დიპლომატიის ძირითადი 

ასპექტების განხილვას. 

სავალდებულო 5 IV 

შესასწავლი რეგიონის–

ევროპის რელიგიური 

მიმდინარეობები 

კურსი სტუდენტებს გააცნობს ევროპის რეგიონის ქვეყნებში არსებულ 

რელიგიურ მიმდინარეობებს. ცალკეული რელიგიებისა და კონფესიების 

წარმოშობისა და გავრცელების თავისებურებებს ევროპის ქვეყნებში; 

რელიგიურ კანონმდებლობას; რელიგიური იდენტობებსა და სოციალ–

პოლიტიკურ კონიუნქტურას; რელიგიურ დაპირისპირებათა ვექტორებსა და 

სტაბილურობის პრობლემას ევროპაში; ისინი ცოდნას მიიღებენ სულიერი 

კულტურისა და ყოფის თავისებურებების, რწმენისა და ტრადიციების შესახებ, 

რომელიც ევროპელ ხალხებს განასხვავებს ერთმანეთისა და სხვა ხალხებისგან. 

სტუდენტებს ეძლევათ არა მარტო თეორიული ცოდნის გამოვლენის, არამედ 

რელიგიური ყოფის ცალკეული მაგალითების გაანალიზების შესაძლებლობა. 

სავალდებულო 5 IV 

დემოგრაფია 

დემოგრაფიის შესწავლის კურსი ითვალისწინებს ინფორმაციის მიწოდებას 

თანამედროვე ეპოქაში მოსახლეობის აღწარმოების კანონზომიერებათა შესახებ. 

დემოგრაფია არ დაიყვანება მხოლოდ მოსახლეობის ბუნებრივი მოძრაობისა და 

მოგრაციის სტატისტიკამდე, მას აქვს თავისი კვლევის სპეციფიკური საგანი, 

რომელსაც არ შეისწავლის არცერთი სხვა მეცნოერება, კერძოდ: ადამიანთა 

თაობის განახლება - შობადობის, მოკვდაობის, მოსახლეობის სქესობრივ-

ასაკობრივი სტრუქტურის ფორმირებისა და აგრეთვე, ქორწინებისა და 

განქორწინების პროცესების ურთიერთქმედება, ეს კი მთლიანობაში 

მოსახლეობის აღწარმოებას განეკუთვნება. 

არჩევითი 5 IV 

შედარებითი პოლიტიკა 

სასწავლო კურსი ითვალისწინებს პოლიტიკური მეცნიერების 

ფუნდამენტალური ცნებებისა და კატეგორიების გაცნობას. სასწავლო კურსი  

ეთმობა შედარებითი პოლიტიკის ძირითად მიმართულებებს; ლიბერალური 

დემოკრატიების შედარებით პოლიტიკას;  შედარებით საჯარო პოლიტიკას; 

ქვეყნების დემოკრატიზაციის პროცესს; გლობალიზაციის გავლენას 

სახელმწიფოების შიდა პოლიტიკაზე.  ამასთანავე, კურსის ფარგლებში 

შესწავლილი იქნება იმ ქვეყნების პოლიტიკური სისტემები, რომლებიც არ 

განეკუთვნებიან ლიბერალური დემოკრატიის სახელმწიფოებს, მაგრამ 

მნიშვნელოვანია მათი შესწავლა შედარებითი ანალიზიდან გამომდინარე. 

ასევე, კურსის ფარგლებში სტუდენტებს ექნებათ შესაძლებლობა გაანალიზონ 

ის პრობლემები, რომლებიც ქვეყნებს ტრანზიციის პერიოდში ახასიათებთ. 

არჩევითი 5 IV 

ინტერდისციპლინარული 

დარგობრივი ენა 1 

ამ სასწავლო კურსის ფარგლებში სტუდენტები გაეცნობიან აუთენტურ 

ტექსტებს სხვადასხვა მომიჯნავე დისციპლინებიდან; განსახილველი თემატიკა 

და მასთან დაკავშირებული ლექსიკა: P 

Pluralism - ძალაუფლების დანაწილება ხელისუფლების სამ შტოს შორის. 

ჩარლზ მილსის ძალაუფლების ელიტის თეორია (power-elite theory), 

კულტურული პლურალიზმი; Congress and Senate - ამერიკის ორპალატიანი 

სავალდებულო 5 V 

საკანონმდებლო ორგანო. განსხვავებები სენატსა და წარმომადგენელთა 

პალატებს შორის. NATO - ნატოს შექმნის მიზეზები და წინაპირობები, 

ისტორიული, პოლიტიკური და ეკონომიკური ვითარება, რომელმაც საჭირო 

გახადა პოლიტიკური და სამხედრო ალიანსის შექმნა და შემდგომ მათი 

მონაწილეობა უმთავრეს მოვლენებში (ცივი ომი და ვარშავის პაქტი, ვიეტნამის 

ომი, ბერლინის კედლის დარღვევა, იუგოსლავიის დაშლა, ავღანეთსი ISAF - 

პროგრამა, ომი ლიბიაში). ნატოს წევრი ქვეყნები და რეგულაციები. Constitution 

- ამერიკის შეერთებული შტატების კონსტიტუციის შექმნის პრეისტორია. 

საქართველოს კონსტიტუცია. ლექსიკა: განსახილველ თემატიკასთან 

დაკავშირებული ლექსიკური ერთეულები. 

მეორე უცხო ენა, III ნაწ (A2.0 

ფრანგული/გერმანული/ესპან

ური) 

კურსის თემატიკა მრავალფეროვანია და მოიცავს თანამედროვე ცხოვრების 

მნიშვნელოვან ასპექტებს, რაც სტუდენტებს მისცემს ინტერკულტურულ 

გარემოში წარმატებული ორიენტაციისა და კომუნიკაციის საშუალებას. 

სტუდენტები სწავლობენ ისეთ თემებს, როგორიცაა: პირადი და პროფესიული 

ცხოვრება, მოგზაურობა, კულტურა და მედია. კურსი 

გულისხმობს მარტივი ლიტერატურული, ოფიციალური ტექსტების, საგაზეთო 

სტატიების კითხვას; აზრის წერილობით გადმოცემის უნარის ჩამოყალიბებას. 

კურსით გათვალისწინებული სიტუაციური, 

ინტერაქტიური თამაშები და პრეზენტაციები კი ხელს უწყობს სტუდენტების 

არგუმენტირებული მსჯელობის უნარის განვითარებას. 

სავალდებულო 5 V 

მსოფლიოს ეკონომიკა და 

საერთაშორისო ეკონომიკური 

ურთიერთობები 

მსოფლიო ეკონომიკა რთულ, ერთიან სისტემას წარმოადგენს რეგულირებისა 

და თვითრეგულირების ერთიანი კანონზომიერებებით. თანამედროვე 

მსოფლიო ეკონომიკის ფუნქციონირების უმნიშვნელოვანესი თავისებურებებია 

საგარეო ეკონომიკური ურთიერთობების გადაქცევა ცალკეული ეროვნული 

ეკონომიკის განვითარების უმნიშვნელოვანეს ფაქტორად, ასევე, ეკონომიკური 

საქმიანობის გლობალიზაცია და რეგიონული ინტეგრაციული პროცესების 

გაღრმავება. სასწავლო კურსში განხილულია II მსოფლიო ომის შემდგომ 

პერიოდში მსოფლიო ეკონომიკისა და საერთაშორისო ეკონომიკური 

ურთიერთობების განვითარების ეტაპები და ძირითადი ტენდენციები, 

მსოფლიო ეკონომიკაში მიმდინარე რეგიონალიზაციის პროცესები, ასევე 

ცალკეული ეროვნული ეკონომიკის ფუნქციონირების თავისებურებები. 

სავალდებულო 5 V 

ევროპის სამართალი 

ევროპის სამართალში, ვიწრო გაგებით, იგულისხმება ის ჩარჩო, რომელსაც 

ევროგაერთიანების (ევროკავშირის) სამართალთან მივყევართ. აქედან 

გამომდინარე, კურსი ითვალისწინებს სტუდენტის აღჭურვას იმ თეორიული 

ცოდნით, რომელიც მას მისცემს ზოგად წარმოდგენას ევროპის, როგორც 

ერთიანი ეკონომიკური, სამართლებრივი და პოლიტიკური აქტორის  

სავალდებულო 5 V 

წარმოშობისა და განვითარების  სამართლებრივი საფუძვლების შესახებ.  

შესასწავლი რეგიონის - 

ევროპის ეკონომიკური 

გეოგრაფია 

კურსი წარმოადგენს ევროპის ქვეყნების ფიზიკურ და ეკონომიკურ 

გეოგრაფიულ ანალიზს. განიხილავს ინტეგრაციის ევროპული მექანიზმების 

თავისებურებებს, ამ ქვეყნების სოციალურ-ეკონომიკური, პოლიტიკური და 

კულტურულ-ისტორიული განვითარების ტენდენციებს, მათ 

ურთიერთგავლენას და როლს საერთოევროპულ ეკონომიკაში. აგრეთვე 

წარმოადგენს ევროპის წამყვანი ქვეყნების და რეგიონების როლს თანამედროვე 

გლობალურ სამყაროში. სასწავლო კურსი  სტუდენტს მისცემს თეორიულ 

ცოდნას ევროპის გეოგრაფიის ფარგლებში, სტუდენტი შეძლებს 

სახელმწიფოებისა და ტერიტორიების ეკონომიკურ ანალიზს 

შიდარეგიონალური მსგავსებებისა და განსხვავებების, არსებული 

ეკონომიკური მოდელების თავისებურებების, მსოფლიო ეკონომიკაზე მათი 

გავლენის გათვალისწინებით. 

სავალდებულო 5 V 

მართვის უნარები და 

ლიდერობა 

ლიდერობის თეორიის კურსზე სტუდენტები შეისწავლიან ისეთ საკვანძო 

მნიშვნელობის თემებს, როგორიცაა: ლიდერობის თეორიები, ტიპოლოგიასთან 

დაკავშირებული საკითხები, ლიდერობა და ძალაუფლება, ლიდერის იმიჯის 

კონსტრუირების მნიშვნელობა და ელექტორალური მოქმედების 

თავისებურებები, როგორც ლიდერის მოქმედების მნიშვნელოვან 

მადეტერმინირებელ ფაქტორი. კურსის უმთავრესი მიზანია გამოუმუშაოს 

სტუდენტს დამოუკიდებელი სამეცნიერო თუ პრაქტიკული მუშაობის დროს 

თეორიული ცოდნისა და მიდგომის წესების გამოყენების უნარი. კურსი 

უზრუნველყოფს სტუდენტებისთვის ლიდერობის თეორიების სწავლასა და 

განხილვას და ხელს შეუწყობს მათში ლიდერობის პერსონალური გაგების 

გამომუშავებას. კურსი აგებულია სტუდენტის მიერ არა მხოლოდ თეორიული 

ცოდნის საფუძვლიანად შესწავლაზე, არამედ სწავლების დასრულების შემდეგ 

მას უნდა შეეძლოს მიღებული თეორიული ცოდნიდან გამომდინარე 

განავითაროს საკუთარ თავში ლიდერის უნარ–ჩვევები და გააუმჯობესოს 

პერსონალური ეფექტურობა. 

არჩევითი 5 V 

დემოკრატია და 

დემოკრატიზაცია 

სასწავლო კურსი ითვალისწინებს უკანასკნელი ათწლეულების მანძილზე 

შემუშავებული ძირითადი მიდგომებისა და თეორიების შესწავლას 

დემოკრატიისა და დემოკრატიზაციის შესახებ. კურსი განიხილავს ისეთ 

საკითხებს, როგორიცაა: დემოკრატიზაციის პროცესის ტალღები, 

დემოკრატიზაციის განმსაზღვრელი ფაქტორები, დემოკრატიაზე გადასვლის 

პროცესი, საზოგადოების როლი და მნიშვნელობა ამ პროცესებში. კურსის 

მიზანია სტუდენტმა შეძლოს აღნიშნული პრობლემების მნიშვნელობის 

არჩევითი 5 V 

განსაზღვრა თანამედროვე ევროპული სახელმწიფოებისა და საერთაშორისო 

თანამშრომლობის განვთარების კონტექსტში. 

ინტერდისციპლინარული 

დარგობრივი ენა 2 

სასწავლო კურსში სტუდენტებს შეისწავლიან ენას, რომელიც გამოიყენება იმ 

პროფესიულ გარემოში, რომელიც წარმოადგენს ევროპისმცოდნეების 

სამომავლო მოღვაწეობის არეალს. ძირითადი აქცენტი კეთდება სტუდენტების 

მიერ საერთაშორისო პოლიტიკური, სამართლებრივი, ეკონომიკური 

ტერმინოლოგიისა და ფრაზეოლოგიის შესწავლაზე. დამუშავებული იქნება 

პროფესიული ტექსტები, მათ შორის ევროკავშირის მოქმედი ფუძემდებლური 

სამართლებრივი, პოლიტიკური, ეკონომიკური დოკუმენტები და სხვ.   

განსაკუთრებული აქცენტი გაკეთდება ამ სფეროში ხშირად 

გამოყენებულ ლექსიკურ ერთეულებსა და ფრაზებზე. კურსის წარმატებით 

გავლის შემდეგ სტუდენტი შეძლებს შესასწავლ დისციპლინებში 

მოცულობითი მასალის დამოუკიდებლად დამუშავებას. 

სავალდებულო 5 VI 

მეორე უცხო ენა, IV ნაწ (A2 

ფრანგული/გერმანული/ესპან

ური) 

კურსის თემატიკა  მრავალფეროვანია და მოიცავს თანამედროვე ცხოვრების 

მნიშვნელოვან  ასპექტებს, რაც სტუდენტებს მისცემს ინტერკულტურულ 

გარემოში   წარმატებული ორიენტაციისა და კომუნიკაციის საშუალებას. 

სტუდენტები სწავლობენ ისეთ თემებს, როგორიცაა: პირადი და პროფესიული 

ცხოვრება, მოგზაურობა, კულტურა და მედია. კურსი გულისხმობს მარტივი 

ლიტერატურული, ოფიციალური ტექსტების, საგაზეთო სტატიების კითხვას;  

აზრის წერილობით გადმოცემის უნარის ჩამოყალიბებას. კურსით 

გათვალისწინებული სიტუაციური, ინტერაქტიური თამაშები და 

პრეზენტაციები კი ხელს უწყობს სტუდენტების არგუმენტირებული 

მსჯელობის უნარის განვითარებას. 

სავალდებულო 5 VI 

საერთაშორისო 

ინტეგრაციული პროცესები 

და საერთაშორისო 

ორგანიზაციები 

სასწავლო კურსით სტუდენტი შეისწავლის ისეთ საკითხებს, როგორიცაა: 

საერთაშორისო ორგანიზაციების წარმოშობის მიზეზები და მათი 

განვითარების ისტორია; „საერთაშორისო-სამართლებრივი რეგულირების“ 

ცნება. საერთაშორისი ორგანიზაციების შექმნის წესი და მათი სტრუქტურა; 

გაერთიანებული ერების ორგანიზაცია (გაერო). გაეროს საერთაშორისო 

ორგანიზაციები და სისტემები; ევროპაში თანამშრომლობის და უსაფრთხოების 

ორგანიზაცია; ჩრდილო-ატლანტიკური ხელშეკრულების ორგანიზაცია (ნატო); 

ევროპის კავშირი და ევროპის საბჭო; პოსტსაბჭოური სივრცის საერთაშორისო 

ორგანიზაციები; საერთაშორისო ეკონომიკური ორგანიზაციები საერთაშორისო 

ვაჭრობის რეგულირების სისტემაში; ამერიკის კონტინენტის, აზიის, წყნარი 

ოკეანიისა და აფრიკის საერთაშორისო ორგანიზაციები; საერთაშორისო 

ფინანსური ინსტიტუტები; საერთაშორისო არასამთავრობო ორგანიზაციები; 

ტრანსნაციონალური კორპორაციები. 

სავალდებულო 5 VI 

შესასწავლი რეგიონის - 

ევროპის ლიტერატურის 

ისტორია 

ლიტერატურაში აისახება ერის კულტურული მდგომარეობა და მისი 

კულტურული დონე. ლიტერატურა, როგორც ესტეტიური ცნობიერების 

უმნიშვნელოვანესი ფორმა, იდეალურად გამოხატავს თავისი დროისა და 

საზოგადოების კულტურას, ზნეობას, ეროვნული ფსიქოლოგიის დონეს. ეს 

ეხება ისეთ „ლიტერატურულად ორიენტირებულ“ ქვეყნებს, როგორიცაა 

ინგლისი, გერმანია, საფრანგეთი, იტალია და ესპანეთი. ამ ქვეყნების 

ლიტერატურაში აისახება ევროპაში მომხდარი უდიდესი კულტურული 

ძვრები. ამ ქვეყნების ლიტერატურა შეიძლება აღვიქვათ, როგორც ეპოქის 

დოკუმენტი და როგორც ცოცხალი ლიტერატურა, როგორც ხელოვნება, 

რომელიც  დღესაც  გვანიჭებს  ესტეტიურ  ტკბობას. 

სავალდებულო 5 VI 

საარჩევნო სისტემების და 

პოლიტიკური პარტიები 

სასწავლო კურსი ითვალისწინებს სტუდენტებს გააცნოს პოლიტიკური 

პარტიების რაობა, პარტიების ტიპების, ფუნქციების, პარტიული სისტემების, 

პოლიტიკური წარმომადგენლობის ძირითადი ინსტიტუტები და მათი როლი 

თანამედროვე პოლიტიკურ ცხოვრებაში, ასევე არჩევნები, საარჩევნო 

სისტემებისა და საარჩევნო პროცედურებთან დაკავშირებული საკითხები. 

კურსი მიმოიხილავს პოლიტიკურ პარტიებს როგორც საზოგადოებრივი და 

პოლიტიკური ცხოვრების უმნიშვნელოვანეს აქტორს, არჩევნების როლს 

დემოკრატიულ პოლიტიკურ სისტემაში, საარჩევნო პროცესს, საარჩევნო 

სისტემის სახეებს, ფუნქციებს, საარჩევნო სისტემას ჩვენი ქვეყნის რეალობაში. 

კურსი მოიცავს საარჩევნო პროცესის თანამედროვე კონცეფციებისა და მისი 

ცალკეული ასპექტების ანალიზს. 

არჩევითი 5 VI 

პატარა ქვეყნები 

საერთაშორისო 

ურთიერთობებში 

სასწავლო კურსი სტუდენტებს აცნობს პატარა/სუსტი ქვეყნების საგარეო 

პოლიტიკისა და ეროვნული უსაფრთხოების ძირითად თავისუბურებებსა და 

პრობლემატიკას - საერთაშორისო ურთიერთობების თეორიისა და პრაქტიკის 

კონტექსტში, პატარა/სუსტი ქვეყნების ქცევას საერთაშორისო პოლიტიკურ 

ასპარეზზე, მათ ადგილსა და როლს საერთაშორისო სისტემაში, მათზე 

გლობალური პოლიტიკური და ეკონომიკური პროცესების გავლენას, ასევე ამ 

საკითხებთან დაკავშირებით საქართველოსა და სხვა პატარა/სუსტი ქვეყნების 

ისტორიულ და თანამედროვე გამოცდილებას. 

არჩევითი 5 VI 

რეგიონალური კონფლიქტები 

თანამედროვე მსოფლიოში 

სასწავლო კურსი წარმოადგენს ინტერაქტიული ლექცია-სემინარების ციკლს, 

რომლის მიზანია შეასწავლოს სტუდენტებს, მათი საკუთარი შრომის, კვლევის 

და გამოცდილების საფუძველზე რეგიონალური კონფლიქტების 

საერთაშორისო ურთიერთობების კონტექსტში კვლევისა და ანალიზის 

მეთოდოლოგია, კონფლიქტების კლასიფიკაცია და ტიპოლოგია. სტუდენტები 

გაეცნობიან კონფლიქტოლოგიის უზოგადეს თეორიულ და მეთოდოლოგიურ 

საფუძვლებს, საერთაშორისო ურთიერთობების გავლენას რეგიონალურ 

არჩევითი 5 VI 

კონფლიქტებზე და პირიქით, რეგიონალური კონფლიქტებიუს გავლენას 

თანამედროვე მსოფლიოზე. 

გლობალიზაციის 

თანამედროვე კონცეფციები 

სასწავლო კურსი სტუდენტებს აცნობს საერთაშორისო ურთიერთობების 

ძირითად თეორიებსა და თანამედროვე ტენდენციებს, განსაკუთრებით 

გლობალიზაციის თანამედროვე კონცეფციების რეგიონალიზმის კონტექსტში, 

ასევე უქმნის მათ წარმოდგენას საერთაშორისო პოლიტიკის ძირითადი 

პრაქტიკული საკითხების შესახებ ისტორიული და ამჟამინდელი ემპირიული 

მაგალითების საფუძველზე. კურსი მიმოიხილავს საერთაშორისო 

ურთიერთობების წამყვან პარადიგმებსა და თეორიებს (რეალიზმი, 

ლიბერალიზმი, მარქსიზმი, კონსტრუქტივიზმი, სხვა თანამედროვე 

თეორიები), გლობალიზაციის არსს, ასპექტებსა და შედეგებს, თანამედროვე 

რეგიონალიზმის თავისებურებებს, გლობალიზებულ მსოფლიოში 

სახელმწიფოთა საგარეო პოლიტიკის მიზნებს, სტრატეგიებსა და 

ინსტრუმენტებს, საერთაშორისო ურთიერთობების არასახელმწიფო მოქმედი 

პირების გავლენას საერთაშორისო პოლიტიკაზე. 

არჩევითი 5 VII 

გეოპოლიტიკა 

გეოპოლიტიკა  საზოგადოების ინტერესის ცენტრშია მოქცეული, რადგან მე-20 

საუკუნეში განვითარებულმა მოვლენებმა წარმოშვა ახალი პოლიტიკური 

რეალიების გააზრების მოთხოვნილება. სასწავლო კურსით 

გათვალისწინებულია გეოპოლიტიკის ძირითადი საკითხების - 

გეოპოლიტიკის თეორიული საფუძვლების, მსოფლიო პოლიტიკური რუკის, 

გეოპოლიტიკური იდეების განვითარების თავისებურებების, მსოფლიოში 

მიმდინარე  პოლიტიკური პროცესების, საქართველოს გეოპოლიტიკური 

პრობლემების - შესწავლა. კურსის მიზანია სტუდენტებს გაეცნოს აღნიშნული 

დისციპლინის გაჩენის მიზეზები, მსოფლიო გადანაწილების შედეგად 

კონფლიქტის ზრდის საფრთხეები, საკითხები თანამედროვე საერთაშორისო 

ურთიერთობებში ეკონომიკური კეთილდღეობისა და სახელმწიფოთა 

კომპლექსური ურთიერთდამოკიდებულების ფაქტორების მნიშვნელობის 

შესახებ და რაც მთავარია, სტუდენტმა მიღებული ცოდნის საფუძველზე 

შეძლოს საქართველოს როლისა და ადგილის განსაზღვრა თანამედროვე 

მსოფლიოს გეოპოლიტიკურ გარემოში. 

არჩევითი 5 VII 

პოსტსაბჭოთა ქვეყნების 

პოლიტიკა 

სასწავლო კურსი ითვალისწინებს პოსტსაბჭოთა ქვეყნების (რუსეთი, 

ბელორუსია, უკრაინა, მოლდავეთი, სომხეთი, აზერბაიჯანი, ყაზახეთი, 

უზბეკეთი, ყირგიზეთი, თურქმენეთი, ტაჯიკეთი) ძირითადი შიდა და საგარეო 

პოლიტიკური გამოწვევების განხილვას საბჭოთა კავშირის დაშლიდან დღემდე. 

განსაკუთრებული აქცენტი გაკეთდება პოსტსაბჭოთა ქვეყნებისთვის 

დამახასიათებელი პრობლემებისა და ლოკალური პროცესების რეგიონულ და 

არჩევითი 5 VII 

გლობალურ ჭრილში განხილვაზე. სალექციო კურსის მნიშვნელოვანი 

კომპონენტია პოსტსაბჭოთა სივრცეში მიმდინარე პროცესებზე სხვადასხვა 

ტიპის ანალიტიკური დოკუმენტების მომზადება. 

შესასწავლი რეგიონის: ევროპა 

- ინტეგრაცია და ევროპის 

სამეზობლო პოლიტიკა 

სასწავლო დისციპლინის ფარგლებში  (ევროინტეგრაცია და ევროპის 

სამეზობლო პოლიტიკა) ისწავლება ევროკავშირის შექმნისა და გაფართოების 

ისტორია; ევროკავშირის საგარეო და უსაფრთხოების პოლიტიკის 

პრიორიტეტული მიმართულებები; ევროპის სამეზობლო პოლიტიკის 

მოდელები; აღმოსავლეთ პარტნიორობის ინიციატივის ასპექტები; 

საქართველო-ევროკავშირის ურთიერთობები; აღმოსავლეთ პარტნიორობის 

ინიციატივის ფარგლებში ორმხირივი და მრავალმხრივი ურთიერთობების 

ფორმატები; თემატური პლატფორმები და სხვა.   

არჩევითი 5 VII 

დიპლომატიური 

პროტოკოლი და ეტიკეტი 

კურსის მიზანია შეასწავლოს სტუდენტებს  დიპლომატიური პროტოკოლისა 

და ეტიკეტის არსი, მათი წარმოშობისა და ევოლუციის, საერთაშორისო და 

საქმიანი ურთიერთობების საზოგადოდ მიღებული და აღიარებული 

თანამედროვე  ნორმები და წესები. გააცნოს მათ, ასევე: საერთაშორისო 

სამართლებრივი, ორგანიზაციული, მორალურ-ეთიკური პრინციპები; 

დიპლომატიური და საკონსულო ურთიერთობების თავისებურებანი; 

დიპლომატიური კორპუსის  საქმიანობის  მნიშვნელოვანი ასპექტები; 

დიპლომატიური პრივილეგიებისა და  იმუნიტეტების გამოყენების პირობები; 

დიპლომატიური მიმოწერის ფორმები, წესები და პრაქტიკა.  გამოუმუშაოს მათ 

თავაზიანი ქცევის, მოლაპარაკებების წარმართვის, კოლეგებთან და 

უცხოელებთან ვერბალური და არავერბალური კომუნიკაციის  ჩვევები. 

დიპლომატიური ღონისძიებების მომზადებისა და ჩატარებაში 

მონაწილეობისათვის საჭირო ორგანიზაციული უნარები. 

არჩევითი 5 VII 

საერთაშორისო ბიზნესი   

სასწავლო კურსი სტუდენტებს გააცნობს ბიზნეს–გარემოს მრავალფეროვნებასა 

და ცვალებადობას. მოიცავს საერთაშორისო მენეჯმენტის, საერთაშორისო 

ვაჭრობის, საერთაშორისო მარკეტინგის, საერთაშორისო ფინანსებისა და სხვა 

საკითხებს. სასწვლო კურსი სტუდენტებს გააცნობს  საერთაშორისო ვაჭრობისა 

და ინვესტიციების ძირითადი კონცეფციებს, საერთაშორისო ბიზნესის 

მონაწილეებს, ბაზრის გლობალიზაციის მასშტაბებსა და შედეგებს, ბიზნესის 

განვითარების თანამედროვე თეორიებს, პოლიტიკური, სამართლებრივი თუ 

კულტურული სისტეების გავლენას საერთაშორისო ბიზნესის განვითარებაზე. 

კურსის შესწავლა სტუდენტებს აძლევს შესაძლებლობას გააანალიზონ 

საერთაშორისო ბიზნეს–გარემო, გააცნობიერონ მსოფლიო ეკონომიკის 

ძირითადი ასპექტები, თვალი გაადევნონ გლობალურ პროცესებს ეკონომიკური 

ურთიერთობებში, შეიმუშაონ სხვადასხვა ბიზნეს–პრობლემების გადაწყვეტის 

არჩევითი 5 VII 

სტრატეგია და მიღებული ცოდნა გამოიყენონ რეალური პროექტების 

განხორციელებისას.    

საქართველოს საგარეო და 

თავდაცვის პოლიტიკა 

სასწავლო კურსში განხილულია საერთაშორისო პოლიტიკური და 

უსაფრთხოების სისტემის თავისებურებები, მიმდინარე ტენდენციები 

საქართველოსთან მიმართებაში. საქართველოს საგარეო და თავდაცვის 

პოლიტიკის პრიორიტეტეული მიმართულებები, კონცეპტუალური ბაზა, 

მიმდინარე პროცესები და არსებული გამოწვევები.  

არჩევითი 5 VIII 

საქართველო-რუსეთის 

ურთიერთობები 

საქართველო-რუსეთის ურთიერთობები ერთ-ერთი ყველაზე აქტუალური 

საკითხია ჩვენი ქვეყნის თანამედროვე ისტორიაში. ორ ქვეყანას შორის 

პოლიტიკურ, ეკონომიკურ და კულტურულ ურთიერთობებს საფუძველი X 

საუკუნეში ჩაეყარა. ეს ურთიერთობები განსაკუთრებით ინტენსიური XVI 

საუკუნიდან, რუსეთის ცენტრალიზებული სახელმწიფოს დაარსების შემდეგ, 

გახდა. აღნიშნული სალექციო კურსით სტუდენტები თანმიმდევრულად, 

დაწვრილებით გაეცნობიან ქართულ-რუსული ურთიერთობების ყველა ეტაპს 

1801 წლიდან, რუსეთის მიერ ქართლ-კახეთის სამეფოს დაპყრობიდან დღემდე. 

სასწავლო კურსის მიზანია სტუდენტებმა შეისწავლონ ქართულ–რუსული 

ურთიერთობები XIX-XXI საუკუნეებში, ხელი შეეწყოს სტუდენტთა ეროვნულ–

მოქალაქეობრივ (პატრიოტულ), ზნეობრივ–ესთეტიკურ აღზრდას, 

ისტორიული წარსულისა და  ამ ურთიერთობების  თანამედროვე 

საერთაშორისო პოლიტიკურ მდგომარეობაზე გავლენისა და სამომავლო 

პერსპქტივების სწორად გააზრებას. 

არჩევითი 5 VIII 

მეოცე  საუკუნის ევროპის 

ტოტალიტარული რეჟიმები: 

ნაციზმი, ფაშიზმი, 

ბოლშევიზმი(სტალინიზმი) 

სალექციო კურსი ეხება XX საუკუნის ევროპის ტოტალიტარული  რეჟიმებს, 

ბოლშევიზმს (სტალინიზმი), ფაშიზმს და ნაციზმს, მათ ინტელექტუალურ 

გააზრებას. სოციალური ცვლილებების, პროპაგანდის, ძალაუფლების 

სტრუქტურის და იდეათა მანიპულაციის საშუალებების შესწავლას. აგრეთვე 

რეჟიმების დასრულების შემდგომ მათ გასააზრებლად მიმდინარე 

დისკურსების ანალიზს. 

არჩევითი 5 VIII 

პროექტის 

მართვა/საბაკალავრო ნაშრომი 

კურსი მიზნად ისახავს სტუდენტის საბაკალავრო ნაშრომზე მუშაობის წერითი 

უნარ-ჩვევებისა და ზეპირმეტყველების განვითარებას. სასწავლო კურსის 

ფარგლებში განხილულია ტექსტზე მუშაობის ზოგადი პრინციპები, 

წერისთვის მოსამზადებელი სამუშაოები, წერის აკადემიური სტილი, წერის 

პროცესის შეფასება.  

არჩევითი 5 VIII 

კულტურათაშორისი 

კომუნიკაცია   

კურსის ამოცანას შეადგენს სტუდენტებს გააცნოს  კულტურათაშორისი 

კომუნიკაციის საფუძვლები, მსოფლიოს ხალხთა პოლიტიკურ-კულტურულ 

ურთიერთობების ისტორია და მასთან დაკავშირებული საკითხები, 

თანამედროვე მრავალფეროვან მსოფლიოს რეგიონული კულტურათა 

არჩევითი 5 VIII 

თავისებურებანი, ინდივიდთა თავაზიანი ქცევის ზოგადმიღებული ნორმები 

და პრინციპები, მორწმუნეთა ქცევის განმსაზღვრელი რელიგიური დოგმები და 

მცნებები, თუ სად რა არ არის მიღებული, უცხოელთან მოლაპარაკებათა 

წარმართვისას მისი ეთნოსისთვის დამახასიათებელი კულტურულ-

ფსიქოლოგიური ასპექტები, და საერთოდ, მსოფლიოს ხალხთა ეროვნული 

ხასიათის თავისებურებები, მათი ყოფითი რეალიები. 

საერთაშორისო მედია 

კურსი სტუდენტებს აცნობს  ძირითად თეორიულ დებატებს საერთაშორისო 

მედიაში, კულტურასა და მასობრივ კომუნიკაციებში. ყურადღება 

გამახვილებულია თანამედროვე ევროპულ მედიაში დომინირებად 

საერთაშორისო და გლობალური პერსპექტივით  აქტუალურ თემებზე. 

სტუდენტები განიხილავენ მედიის თეორიისა და მედიის აუდიტორიის 

საკითხებს.  ასევე შეისწავლიან საერთაშორისო მედიის როლს მართვასა და 

დემოკრატიასთან მიმართებაში. სტუდენტები გაეცნობიან მედიის, როგორც 

საზოგადოების გამყოფისა და გამაერთიანებლის როლს და ახალი ამბების 

კომერციალიზაციის პრობლემებთან დაკავშირებულ საკითხებს.   

არჩევითი 5 VIII 

ეფექტური კომუნიკაცია 

კომუნიკაბელობა თანამედროვეობის ერთ-ერთი უმთავრესი მოთხოვნილებაა. 

ურთიერთობებში წარმატებას ეფექტური კომუნიკაციაც განსაზღვრავს. საგნის 

მეშვეობით სტუდენტები შეისწავლიან, როგორ მიიღწევა ეფექტური 

კომუნიკაცია თანამედროვე პირობებში და რა კრიტერიუმები განსაზღვრავს 

მას. კურსი მიზნად ისახავს სტუდენტებისათვის კომუნიკაციური უნარ-

ჩვევების გამომუშავებას, კომუნიკაციის ეფექტურობისათვის მნიშვნელოვანი 

ფაქტორების გაანალიზებას და იმ ტექნიკების გაცნობას, რომლებიც დაეხმარება 

მათ მიაღწიონ დასახულ მიზანს და წარმატებულ წინსვლას. 

არჩევითი 5 VIII 

ენერგო პოლიტიკა და ენერგო 

უსაფრთხოება 

სასწავლო კურსი ითვალისწინებს ენერგო პოლიტიკის სფეროში არსებული 

ძირითადი ტენდენციების, რეგიონულ და საერთაშორისო პოლიტიკურ 

პროცესებში ენერგო კომპანიებისა და ენერგო რესურსების ექსპორტიორი და 

იმპორტიორი სახელმწიფოების როლის შესწავლას. სალექციო კურსის 

მნიშვნელოვანი კომპონენტია ენერგო პოლიტიკის სფეროში მიმდინარე 

პროცესებზე სხვადასხვა ტიპის ანალიტიკური დოკუმენტების მომზადება. 

არჩევითი 5 VIII 

ევროკავშირი და 

პოსტსაბჭოთა სივრცის 

ევროპეიზაცია 

კურსის ფარგლებში სტუდენტები გაეცნობიან ევროკავშირის საგარეო 

პოლიტიკის ინსტრუმენტებს ახალ სამეზობლოში, მის ძირითად 

ნაკლოვანებებს და კონკრეტულ შედეგებს, რუსეთის კონტ-სტრატეგიას პოსტ-

საბჭოთა რეგიონში მიმართულს ევროპიზაციის წინააღმდეგ, რომელსაც 

გამოიკვლევენ კონკრეტულ ქეისების მაგალითზე. 

არჩევითი 5 VIII 

საჯარო ორგანიზაციების 

მენეჯმენტი 

სასწავლო კურსის: "საჯარო ორგანიზაციების მენეჯმენტი" მიზანია 

სტუდენტებს გააცნოს საჯარო ორგანიზაციების მენეჯმენტის ძირითადი 
არჩევითი 5 VIII 

პრინციპები და მიმართულებები საერთაშორისო და საქართველოს 

მაგალითზე, მათ შორის: საჯარო ორგანიზაციების არსი, ტიპები, საჯარო 

სექტორის განვითარების ისტორია; საჯარო ორგანიზაციების მენეჯმენტის 

ძირითადი საფუძვლები, თანამედროვე ტენდენციები საჯარო ორგანიზაციების 

მენეჯმენტში; საჯარო ორგანიზაციების მენეჯმენტი პოლიტიკურ კონტექსტში; 

შედეგებზე ორიენტირებული საქმიანობის დაგეგმარება, მონიტორინგი და 

შეფასება; პრიორიტეტული პროგრამები; საჯარო სერვისები და საჯარო 

სექტორის ანგარიშვალდებულება; მენეჯერი და ლიდერი, ფუნქციები და 

კომპეტენციები; გადაწყვეტილებების მიღება საჯარო ორგანიზაციებში; 

პერსონალის მართვა საჯარო ორგანიზაციებში; მოტივაცია, ლიდერობა, 

დელეგირება, გუნდური მუშაობა; ეთიკა საჯარო ორგანიზაციებში, 

კონფლიქტების მართვა; ორგანიზაციული ცვლილებები და განვითარება; 

პარტნიორობა უკეთესი შედეგებისთვის; საზოგადოებასთან ურთიერთობა, 

საკომუნიკაციო სტრატეგიები 
 

 

 

 

 

 

 

 

 

 

 

 

 

 

 

 

 

 

 


